
દેવસઙ્ઘકૃતા  શિવસ્તુતિઃ

કાન્તં કારણકારણં કરલસત્કલ્યાણભૂભૃદ્ધનુઃ
કર્પૂરાભકલેવરં ક્રતુપતિં  કારુણ્યસારાકરમ્ ।

કામારાતિમકામિનાં સુકૃતિનાં  કૈવલ્યદં કામદં
સમ્પ્રાપ્તાઃ શરણં કલાનિધિકલારાજજ્જટં શઙ્કરમ્॥ ૧॥

ખદ્યોતેદ્વગ્નિનેત્રં શતમખમુખખેચારખાતોત્તમાઙ્ગં
ખર્વં ખર્વાદખર્વં જગતિ તુ વિદિતાદ્વસ્તુનો ખર્વોઽપિ ।

ખણ્ડેનેન્દોઃ કપર્દે ખચિતમજમુખસ્તુત્યમાખુપ્રિયેષ્ટં
ખેદોત્ખાતાય પ્રાપ્તા નખદલિતકકં ખણ્ડિતાખણ્ડલારિમ્॥ ૨॥

ગોનેત્રં ગોશયેડ્યં ગગનમયતનું નિત્યગોમૌલિગમ્યં
ગોરાશિં  ગોધિગોધિં  સકલગુરુગુરં ગોજગોપત્રગોપમ્ ।

ગોવશ્યં ગોગુણાઢ્યં ગણગણસહિતં ગોધરેદ્ગાસહાયં
ગોજાયે ગોજભૂષં ગલગિલિતવિષં ગોભિરાભિઃ સ્તુમોઽદ્યમ્॥ ૩॥

ઘર્માન્તે દીર્ઘહસ્તે ઘૃણિભિરપઘૃણૈઃ ઘર્મઘૃષ્ટૈર્ઘનાન્તે
વાયોર્ઘૈર્દીર્ઘદીર્ઘૈરનિશમપઘનં ક્લેશયન્તો નઘેન્દ્રાઃ ।

દ્રાધીયાંસં તવાઙ્ઘ્રિં   ઘુસૃણસમઘૃણિં  કામઘાતિ ગૃણામો
દીર્ઘાઘ્રાતાન્યઘૌઘાન્યપિ વિમલધિયઃ શીઘ્રમેવ ત્યજામઃ॥ ૪॥

ચારુસ્મેરમુખં ચરાચરવિભું ચાપીભવદ્ભૂધરં
ચક્ષુઃશ્રોત્રવિભૂષણં ચલદૃશાં સંશ્લિષ્ટવામાઙ્ગકમ્  ।

ચિત્તે ચીરવસં ચિદાત્મકતયા સઞ્ચિન્ત્યમાનં ચિરં
ચેતોભૂહરચક્ષુષં ચિરચિતૈઃ સઞ્ચિન્તયામઃ શિવમ્॥ ૫॥

ગચ્છામો બહુબિલ્વસંવૃતવનં  તત્રાચ્છકુણ્ડે પયઃ
સ્નાસ્યામોઽદ્ય વસન્તસૂરકિરણૈઃ સન્તપ્તગાત્રા વયમ્ ।

રુદ્રાક્ષૈઃ શિતભસ્મપૂરનિકરૈરુદ્ધૂલયામસ્તનું
યાસ્યામોઽદ્ય સુનિર્વૃતિં  શિવ મહાદેવેતિ સઙ્કીર્તનૈઃ॥ ૬॥

દેવસઙ્ઘકૃતા  શિવસ્તુતિઃ

॥ ઇતિ શિવરહસ્યાન્તર્ગતે દેવસઙ્ઘકૃતા  શિવસ્તુતિઃ સમ્પૂર્ણા॥
-॥ શ્રીશિવરહસ્યમ્ । ભર્ગાખ્યઃ પઞ્ચમાંશઃ । અધ્યાયઃ ૭। ૫૬-૬૧॥

- .. shrIshivarahasyam . bhargAkhyaH panchamAMshaH . adhyAyaH 7. 56-61..

Notes:

The shlokas have been renumbered for readers’ convenience.

